
25. ársþing Héraðssambands Vestfirðinga 22. maí 2025
haldið í Félagsheimilinu á Suðureyri kl. 17:00

Dagskrá:

1. Þingsetning.
Sigurður Jón Hreinsson, formaður HSV, setur þingið og býður gesti velkomna. 

2. Kosning fyrsta og annars þingforseta.
Sigurður leggur til að Marinó Hákonarson verði kjörinn 1. þingforseti. Var það samþykkt samhljóða og tók hann við stjórn þingsins. Marinó leggur til að Birna Hannesdóttir verði kjörin 2. þingforseti. Var það samþykkt samhljóða. Marinó lýsir þing HSV löglegt, án athugasemda.

3. Kosning fyrsta og annars þingritara.
Marinó leggur til að Páll Janus Þórðarson verði kjörinn 1. þingritari og Guðbjörg Ebba Högnadóttir 2. þingritari. Er þetta samþykkt samhljóða. 

4. Kosning þriggja manna kjörbréfanefndar.
Ekki er gerð athugasemd við boðun þingsins og því haldið áfram og kosið í þriggja manna kjörbréfanefnd. Marinó leggur til að Anton Helgi Guðjónsson verði formaður kjörbréfanefndar og með honum Guðný Stefanía Stefánsdóttir og Sigmundur Fríðar Þórðarson. Er þetta samþykkt samhljóða og tekur nefndin strax til starfa. 

5. Skýrsla stjórnar lögð fram.
Sigurður Jón Hreinsson flytur skýrslu stjórnar.
Þingforseti, kæru félagar, fulltrúar ÍSÍ og UMFÍ, og aðrir gestir – verið hjartanlega velkomin á 25. ársþing Héraðssambands Vestfjarða. Færi ég ykkur hér með ávarp stjórnar. Að baki er óvenjulegt starfsár hjá HSV – svo ekki sé dýpra í árina tekið. Í ljósi þess er eðlilegt að rifja upp nokkur lykilmarkmið sambandsins. Þar er nefnt að stuðla að samstöðu íbúa héraðsins, vinna í anda friðar, jafnréttis og menningar, auk þess sem vísað er til stefnu og gilda UMFÍ og ÍSÍ. Í gildum UMFÍ má meðal annars sjá slagorðið: „Gleði – Traust – Samvinna.“ Á liðnu starfsári hefur margt reynt á markmiðin og því miður verður sagt að slagorð UMFI hafi alltaf komið fyrst upp í huga stjórnarmanna í ólgusjó óvæginna umræðna í samfélaginu – hvort sem þær beindust að stjórn HSV, stjórnum sérsambanda eða aðildarfélaga. Umræða og orðfæri sem varð til þess að tveir einstaklingar sögðu sig frá stjórnarsetu í Héraðssambandinu. Lítið hefur borið á skilningi á því hversu mikið umhverfi sambandsins hefur breyst í kjölfar nýs samstarfssamnings við Ísafjarðarbæ, og er það miður. Við berum þó þá von í brjósti að við öll lærum af þessum erfiðleikum og að framtíðin beri með sér bjartari tíma. Til að sú von raungerist teljum við þó nauðsynlegt að hefja stefnumörkun um framtíð og verkefni héraðssambandsins sem og að kanna mögulegan ávinning af sameiningu við önnur héraðssambönd á svæðinu. Margt gott hefur engu að síður áunnist. Samstarf stjórnar við svæðisfulltrúa ÍSÍ & UMFÍ hefur verið jákvætt og öll höfum við verið að læra að nýta krafta hvers annars. Viljum við færa Birnu Hannesdóttur og Guðbjörgu Ebbu Högnadóttur innilegar þakkir fyrir þeirra framlag. Þá óskum við Guðbjörgu Ebbu góðs gengis í þeim verkefnum sem hún tekur sér fyrir hendur í framtíðinni og bjóðum jafnframt Helga Dan Stefánsson velkominn til starfa sem nýjan svæðisfulltrúa á Vestfjörðum. Á liðnu starfsári voru haldnir sjö stjórnarfundir, auk tveggja formannafunda HSV. Þá sátu fulltrúar stjórnar; fundi með Ísafjarðarbæ, formannafund og Íþróttaþing ÍSÍ, sambandsráðsfund og vorfund UMFÍ auk nokkurra samráðsfunda með öðrum héraðssamböndum á Vestfjörðum sem haldnir hafa verið að frumkvæði svæðisfulltrúa UMFÍ & ÍSÍ. Nú liggur fyrir að breytingar verða á stjórn sambandsins. Kjósa þarf inn tvo nýja aðalmenn í stjórn auk þriggja varamanna. Í vetur sögðu þau Ingibjörg Elín Magnúsdóttir og Anton Helgi Guðjónsson sig frá stjórnarstörfum. Þá hyggjast þau Páll Janus Þórðarson, Sif Huld Albertsdóttir og Axel Sveinsson ekki endurnýja umboð sitt. Stjórn HSV vill þakka fráfarandi stjórnarmönnum fyrir ómetanlegt framlag til sambandsins og aðildarfélaga þess. Stjórnin bindur miklar vonir við að nýtt og öflug stjórnarfólk taki við keflinu og vinni áfram ötullega að þeim fjölbreyttu verkefnum sem bíða. Að lokum vill stjórn koma á framfæri einlægum þökkum til allra þeirra sem leggja sitt af mörkum til að gera samfélagið okkar betra og eftirsóknarverðara– hvort sem það er í gegnum sjálfboðavinnu, þátttöku í félagastarfi, stjórnarsetu eða við fjáraflanir. Það er einmitt þetta óeigingjarna starf sem heldur íþróttalífinu gangandi og skapar umgjörðina sem börn og ungmenni okkar þurfa til að blómstra – bæði í íþróttinni og í lífinu sjálfu. Forvarnagildi íþróttanna, bæði andlegt og líkamlegt, er ómetanlegt og erfist á milli kynslóða. Í þessum anda leggur stjórn HSV áherslu á að efla þau grunngildi sem felast í því að leggja sig fram, gefast ekki upp og mæta mótlæti af seiglu og samstöðu. Þau gildi eru dýrmætari nú en nokkru sinni fyrr. Það er einning mikilvægt að hafa það í huga, að það er mjög eðlilegt að fólk hafi ólíkar sýnir á hlutina og sé ekki sammála á allan hátt. Við verðum að koma fram af virðingu og bera virðingu fyrir skoðunum annarra. Við þurfum að vera betri í að taka samtal um þá hluti sem við erum ekki sammála um, öðruvísi getum við ekki búist við samstöðu. Sanngirni, tillitssemi, heiðarleiki, virðing fyrir lýðræðisreglum, gagnsæi við ákvarðanatöku. Allt eru þetta lykilatriði til að komast á jákvæðari stað í samskiptum og skapa sameiginlega framtíðarsýn. Nýjar áskoranir bíða okkar, ný fjöll að klífa og nýjar brýr að byggja. Við hvetjum alla – bæði þá sem hér eru og þá sem heima sitja – til að sameinast á bak við íþróttahreyfinguna. Við vinnum öll að sama marki: að skapa öflugri framtíð fyrir æskuna okkar. Látum því síðustu orð stjórnar í þessari skýrslu vera þessi: Gerum þetta saman – og gerum það af virðingu, samstöðu og kærleika. 
Sigurður Hreinsson, formaður. 

6. Endurskoðaðir reikningar lagðir fram.
Magnús Bjarnason, meðstjórnandi HSV leggur fram endurskoðaða reikninga sambandsins. Reikningar eru í ársskýrslunni. Lagðir fram sem þingskjal nr. 1. 

7. Ávörp gesta.
Daníel Jakobsson, fulltrúi úr framkvæmdastjórn ÍSÍ. Flytur kveðju frá stjórn ÍSÍ.
Ræðir íþróttaþing ÍSÍ um síðastliðna helgi þar sem kosin voru nýjir fulltrúar í framkvæmdastjórn og nýr forseti. Stjórnarfundur með nýrri stjórn var haldinn deginum áður þar sem rætt var um bætt samstarf og meiri tengingu framkvæmdastjórnar við grasrótina. Ásmundur Einar kom inn með 670 milljónir í afreksstarf í sinni stjórnartíð, þar af fóru 300 milljónir beint til sérsambanda, 200 milljónir í að stofna Afreksmiðstöð ÍSÍ og 200 milljónir eiga að fara í þátttöku yngri landsliða. Það á að fara beint til foreldra og niðurgreiða kostnað ef þau eiga krakka í landsliði og taka þátt í landsliðsverkefnum.
Ræðir um breytingar á úthlutunarreglum Lottó sem samþykkt var á síðasta sambandsþingi ÍSÍ fyrir 2 árum síðan, ásamt beiðni ÍSÍ&UMFÍ um að setja svæðisstöðvar á laggirnar. Mörg tækifæri fyrir HSV og íþróttahreyfinguna fyrir vestan að nýta svæðisfulltrúa UMFÍ&ÍSÍ og þróa þeirra starf, þetta er starfsólk sem er að vinna fyrir íþróttahreyfinguna. 
Kemur einnig inn á að bréf stjórnar HSV varðandi Ísrael og þátttöku þeirra í íþróttum hafi verið tekið fyrir á stjórnarfundi ÍSÍ. Ákveðið var að taka það mál áfram og eiga fund með utanríkisráðherra. Þar hefur stjórn HSV ýtt af stað alþjóðlegu hlassi og komið af stað miklum umræðum á fundinum. 
Ræðir mikilvægi sjálfboðaliða í stjórnarstörfum.

Guðmunda Ólafsdóttir, fulltrúi úr stjórn UMFÍ:
Kæru þinggestir, 
Ég vil byrja á því að flytja ykkur kærar kveðjur frá stjórn og starfsfólki UMFÍ. Það er alltaf ánægjulegt að vera með hjá sambandsaðilum eins og hjá ykkur í dag og á Vestfjörðum eru mínar rætur og því einkar ánægjulegt að vera með ykkur. Á þingum finnum við kraftinn, viljann til að gera betur og kafa dýpra í málin. Við þurfum að leita leiða í framþróun og eflingar starfsins í heild sinni. Það gerum við m eð því að vinna saman. Tilefnin til samvinnu eru mörg. Við getum tekið getraunafyrirtæki íþróttahreyfingarinnar sem dæmi. Íslenskar getraunir og Íslensk getspá hafa gefið til baka svo um munar og stutt vel við star fið um allt land. Þótt erlend getraunafyrirtæki geti stutt ákveðin félög eða einstaka deildir til skamms tíma þá er það ekki heildinni til gagns. Það er afar skammgóður vermir og gagnast fáum í stuttan tíma. Að jákvæðari efnum sem er íþróttahreyfingunni allri til heilla. Aðeins ár er liðið síðan við stigum saman stór skref. Þegar átta svæðisstöðvar voru settar á laggirnar fyrir öll 25 íþróttahéruð landsins. Hlutverk svæðisstöðvanna er að þjónusta íþróttahéruðin í nærumhverfi sínu. Sterkari íþróttahéruð og svæðisstöðvar um allt land ætti að auka skilvirkni innan íþróttahreyfingarinnar og gera þeim kleift að takast á við núverandi og ekki síst framtíðar verkefni en þau munu bara aukast. Nú þegar hafa rúmlega 50 verkefni farið af stað á landsvísu frá því stöðvarnar tóku til starfa síðastliðið sumar. Framtíðarsýnin er að það skili sér í betri nýtingu mannauðs, meiri stuðningi við íþróttafélög og umfram allt í betri þjónustu við iðkendur félaga. Það fer líka saman við þá framtíðarsýn stjórnvalda að sem flestir hafi tækifæri til að stunda íþróttir á því sviði sem þeir kjósa, til ánægju, heilsubótar eða á vettvangi afreksins. Margt nýtt hefur orðið til úr þessu og enn meira spennandi í bígerð. Fleira merkilegt er handan við hornið sem við öll þurfum að vinna saman að. Meðal annars endurskoðun íþróttalaga er í vinnslu hjá ráðuneyti og fáum leiðist nú að skoða lög. Því er mikilvægt fyr ir okkur að fylgjast með og taka þátt. Við þurfum að sýna frumkvæði, vera óhrædd við að skoða einnig hlutverkaskiptingu þeirra sem að öllu starfinu koma. Hvernig viljum við hafa þetta. Við þurfum líka að ræða af alvöru fullan aðskilnað á fjárhagstengingum innan félaga á milli barna- og unglingastarfs og afreks starfi. Hvernig er það best gert? Með því skapast mögulega tækifæri á að svara túlkun skattayfirvalda og vinna að því að fá endurgreiðslu eins og tryggingagjalds og virðisaukaskatts. Stjórnvöld hvort sem það er ríki eða sveitarfélög, þurfa auk þess að styðja betur við byggðastefnu sína með verulega auknum stuðningi á ferðakostnaði. Nú er tækifærið til að láta rödd okkar heyrast út um allt – og við eigum að vera óhrædd við að láta í okkur heyra. Eins og Einar Ásmundur sagði oft við okkur í sinni ráðherratíð, ekki vera of kurteis í þeim skilningi að láta vel í okkur vel heyra. Við verðum að nýta tækifærið og fara í samtalið og taka pláss. Kæru félagar, höldum áfram að þora. Stöndum undir því að vera þær fyrirmyndir sem við viljum að íþróttahreyfingin sé, verum óhrædd við það. Sýnum frumkvæði og vinnum saman að því að gera íþróttahreyfinguna alla betri. Það er okkur öllum og samfélaginu til góða. Áður en að ég kveð ykkur vil ég minna á viðburði UMFí eins og unglingalandsmót sem fram fer á Egilstöðum í ár og eins 50+ sem fer fram í Fjallabyggð í júní. Ég óska ykkur fyrir hönd UMFÍ velfarnaðar í öllum ykkar störfum inn í framtíðina og megi þið eiga gott þing.

Veitir Svövu Rún Valgeirsdóttur starfsmerki UMFÍ.

Helgi Dan Stefánsson, svæðisfulltrúi UMFÍ&ÍSÍ:
Kynnir sig, nýtekinn til starfa sem svæðisfulltrúi. Hvetur fólk til að hafa samband og hlakkar til samstarfs.

8. Álit kjörbréfanefndar.
Anton Helgi Guðjónsson skilar áliti kjörbréfanefndar. 
	Félag
	Fjöldi félagsmanna 18 ára og eldri
	Fjöldi fulltrúa
	Mættir fulltrúar
	Skilað inn skýrslu

	G.Í.
	193
	3
	3
	X

	Geisli
	25
	1
	0
	X 

	Gláma
	5
	1
	0
	X 

	Grettir
	23
	1
	0
	

	Hending
	59
	1
	0
	

	Höfrungur
	278
	5
	2
	X 

	Hörður
	337
	6
	4
	X 

	Ívar
	44
	1
	0
	X 

	Klifurfélag Vestfjarða
	32
	1
	0
	X 

	Kubbi
	68
	1
	1
	X 

	SFÍ
	484
	9
	9
	X 

	Skotfélag
	61
	1
	1
	X 

	Stefnir
	0
	1
	1
	X

	Stormur
	67
	1
	0
	

	Sæfari
	34
	1
	1
	X 

	TBÍ
	12
	1
	0
	X 

	Vestri
	1703
	9
	9
	X 

	
	
	
	31
	


*Félög sem ekki hafa skilað inn starfs- og ársskýrslum og hafa því ekki atkvæðisrétt á þingi.

Stefnir Suðureyri: Svava Rán Valgeirsdóttir.
Golfklúbbur Ísafjarðar: Kristján Elías Ásgeirsson, Daníel Jakobsson, Guðni Ólafur Guðnason. 
Íþróttafélagið Höfrungur: Margrét Embla Viktorsdóttir, Sigmundur Fríðar Þórðarson.
Íþróttafélagið Kubbi: Finnur Magnússon. 
Skíðafélag Ísfirðinga: Ásgerður Þorleifsdóttir, Sigríður Lára Gunnlaugsdóttir, Vignir Örn Pálsson, Árni Freyr Elíasson, Rannveig Hjaltadóttir, Jóhanna Fylkisdóttir, Thelma Björk Guðmundsdóttir, Elsa M. Magnúsdóttir, Hólmfríður Vala Svavarsdóttir.
Skotfélag Ísfirðinga: Valur Richter. 
Siglingarfélagið Sæfari: Katja Gni.
Hörður: Guðný Stefanía Stefánsdóttir, Einar Halldórsson, Bragi Rúnar Axelsson og Marinó Hákonarson.
Vestri: Guðfinna Hreiðarsdóttir, Heba Dís Þrastardóttir, Þóra Marý Arnórsdóttir, Svavar Þór Guðmundsson, Sólveig Pálsdóttir, Viðar Kristinsson, Þórir Guðmundsson, Heiðrún Tryggvadóttir og Sigurður Þorsteinsson.


9. Staðfesting á aðild nýrra félaga
Staðfesting nýrra aðildarfélaga:
Engin ný félög

10. Umræður um skýrslu stjórnar.
Enginn kveður sér hljóðs. Skýrsla samþykkt samhljóða.

11. Umræður og atkvæðagreiðsla um reikninga.
[bookmark: _Hlk199165235]Marinó Hákonarson óskar eftir að fá orðið. Veltir fyrir sér hvort allar tölur á ársreikningi séu sambærilegar frá síðasta reikningi eða hvort það sé samsetning á einstaka liðum. Segir stjórnina hafa vandað sig eins mikið og hún hafi haft getu til en hægt sé að lesa úr reikningunum gífurlegan samdrátt á fjármunum sem eru til ráðstöfunar með beinum hættu út í hreyfinguna. Eitthvað sem hefur verið fjallað um áður og kristallast í rauntölum. Honum sýnist að greiðslur vegna verkefnasamnings síðasta árs sé ógreiddur á áramótum. Hefur rekið sig á í sínu félagi að fyrir þá sem eru tölufærir er ekki vandamál að senda rafræna reikninga, en Ísafjarðarbær taki ekki við neinu öðru. Finnst sérstakt þar sem verið sé að vinna sjálfboðaliðastarf í hreyfingunni að ekki sé hægt að gefa út reiknings skv. íslenskum reikningum, við bæinn sem mest samskipti eru við. Sést í ársreikningnum að hlutirnir séu að breytast eins og t.d. með afreksmannasjóðinn, sem er að greiða út meira en hann hefur til vaxtar á hverju ári. Það þurfi að standa vörð um hann, stofnaður með þeim augum að vera pottur sem hægt sé að sækja fé til fyrirtækja til að bæta sjóðinn og efla en hefur ekki séð gögn um að það hafi verið gert við rekstur þessa sjóðs, biður þingmenn um að hafa það í huga í framhaldinu. Ekki nokkur vafi á að ársreikningur sem er lagður fram af bestu getu miðað við stöðuna lýsi grafalvarlegri stöðu íþróttahreyfingarinnar peningalega séð. Vonar að þingmenn komi upp og tjáið hvaða sýn þau á þessi reikningsskil. 

Sigurður Hreinsson tekur til máls. Vill svara því sem er beint til stjórnar HSV. Segir reikninga ekki lengur greidda gegnum héraðssambandið heldur eru þeir sendir beint á bæinn, þess vegna er sá liður X á reikningum, það sé ekki þannig að héraðið hafi verið í skuld út af þeim. Varðandi veltu héraðssambandsins og tekjur, þegar fjárhagsáætlun ársins er skoðuð er gert ráð fyrir að velta ársins 2025 verði 25 milljónir, en fyrir 2 árum var veltan 68 milljónir. Hluti af ástæðunni að lottó tekjur eru að dragast mikið saman, 2023 voru þær um 15 milljónir en á síðasta ári voru þær 11,5 milljón, og breytingarnar ekki komnar fram að fullu. Áætlun fyrir þetta ár er að heildar lottó tekjur verði í kringum 9 milljónir. Á þessum 2 árum er héraðið að missa af 6 milljónum sem færu annars út í hreyfinguna. Fyrst og fremst breytingar á tekjudreifingu á milli héraða sem miðast núna við íbúafjölda á ungum aldri. 

Sigríður Lára Gunnlaugsdóttir tekur til máls. Veltir fyrir sér því sem Marinó sagði um ógreitt fé í afrekssjóði, er eitthvað í lögum eða reglugerðum um það hvað á að gera við þessar 7,6 milljónir? 

Sigurður Hreinsson tekur til máls. Segir að það liggi fyrir ónotað fé út af verkefnasjóðnum þá þurfi að deila því út, eitthvað sem þarf að skoða fyrir næsta þing eða einhvern tímann í framtíðinni.


12. Skipað í nefndir til starfa á þinginu:
Fjárhagsnefnd: Magnús Þór Bjarnason formaður og ritari.
Allsherjarnefnd: Sigurður Hreinsson formaður og Páll Janus Þórðarson ritari.
Laganefnd: Guðni Guðnason formaður og Guðbjörg Ebba Högnadóttir ritari.
Nefndir samþykktar án annarra tillaga.

13. Fjárhagsáætlun lögð fram.
Sigurður Jón Hreinsson formaður HSV leggur fram fjárhagsáætlun HSV fyrir árið 2025.   
Þingforseti vísar fjárhagsáætlun til fjárhagsnefndar sem tillögu nr. 1, þingskjali nr 2. 

14. Laga- og reglugerðabreytingar lagðar fram.
Þingforseti kynnir lagabreytingar stjórnar HSV að tilskipan ÍSÍ (B). Formaður/þingforseti kynnir tillögur um breytingar á reglugerð Þjálfarasjóðs frá stjórn HSV (G), formaður leggur fram tillögu um breytingar á reglugerð Búnaðarsjóðs (H). Guðfinna Hreiðarsdóttir kynnir tillögu Vestra um breytingar á úthlutunarreglum lottó (D) og tillögu um endurskoðun laga og stefnumótun (F). Samþykkt að vísa til laganefndar. 

Tillaga nr. 2  þingskjal nr. 4.
Efni: Lög HSV 2023 
Framkvæmdastjórn ÍSÍ hefur tekið lög HSH ásamt breytingum sem á þeim voru gerðar á héraðsþingi 2023. Stuðst var við álit laganefndar ÍSÍ og eftirfarandi athugasemdir gerðar: 6. grein Í i. lið 1. mgr. ákvæðisins segir að markmið sambandsins sé að vinna eftir stefnuskrá ÍSÍ. ÍSÍ hefur ekki stefnuskrá. Bent er á að markmið ákvæðisins eru nokkuð háfleyg og veltir laganefnd því upp hvort sum þeirra eigi heima í samþykktum héraðssambands nú til dags. Má þar nefna markmið eins og að efla sjálfstæði Íslendinga, glæða áhuga fólks á verndun móðurmálsins, efla tryggð og rækt við heimili, átthaga og ættjörð. 9. grein: Lagfæra þarf orðalag og breyta „gjaldskyldra félagsmanna“ í „gjaldskylda félagsmenn“. 10. grein: Bókstafinn „r“ vantar í orðið „sveitafélaganna“ 11. grein Í 6. tl. ákvæðisins kemur fram að stjórn skuli leggja fram endurskoðaða reikninga en á sama tíma kýs félagið skoðunarmenn (ekki endurskoðendur) til að skoða reikninga sambandsins. Bent er á að endurskoðandi er lögverndað starfsheiti og þeir einir mega endurskoða reikninga. Séu kosnir skoðunarmenn þeir einu sem fara yfir reikninga félagsins er rétt að breyta orðalagi í lið 6 á þann hátt að reikningar sambandsins séu skoðaðir. 14. grein: Vísað í athugasemd við 11. grein. Séu reikningar ekki endurskoðaðir skal lagfæra orðalag í þessu ákvæði einnig og tala um skoðaða reikninga. 18. grein: Bent er á að einfalda mætti orðalag seinni hluta ákvæðisins t.d. með efirfarandi hætti: „Hlutverk nefndarinnar er að sjá til þess að nægjanlegt framboð sé af fólki til að starfa í þeim embættum sem kosið er til á héraðsþingi HSV. Nefndin skiptr með sér verkum og skal eiga samráð við stjórn HSV síðasta mánuðinn fyrir héraðsþing.“ 19. grein: Lagfæra þarf númer lagaákvæða, í lögunum eru tvær 19. gr. Á framkvæmdastjórnarfundi 20. júní sl. staðfesti framkvæmdastjórn ÍSÍ lög sambandsins með áorðnum breytingum en með fyrirvara um ofangreindar lagfæringar á næsta héraðsþingi sambandsins. 

15.Aðrar tillögur lagðar fram.
Þingforseti segir fimm tillögur hafa borist of seint (I, J, K, L, M) – forseti leggur það fyrir þingið hvort eigi að taka þær fyrir. 

Þingforseti athugar hvort samþykkt sé að leggja fram afreks, hvatningartillögu og þakkartillögu – samþykkt með þorra atkvæða að taka fyrir.
Kjör á íþróttamanni Ísafjarðarbæjar – fellt að taka það fyrir.
Tillaga vegna málefna Hendingar – samþykkt að taka fyrir. 

Tillaga nr. 3 þingskjal nr. 9.
Formaður kynnir Afrekssjóð – stefna og tilgangur tillögu. Segir ágreining milli stjórnar HSV og stjórnar sjóðsins varðandi afgreiðslu sjóðsins sl. vetur. Gagnlegt fyrir þingið að taka þessa umræðu, nauðsynlegt að hreyfingin sé að ákveða sjálf ákveðna punkta. Hefði gjarnan viljað taka samtalið við stjórnina fyrr í vetur en því miður gafst ekki færi á því, og því endar það hér á þessu þingi. Vísað til allsherjarnefndar.

Tillaga nr. 4 þingskjöl nr. 10 og 11.
Þakkartillaga 
25. ársþing HSV haldið á Ísafirði 22. maí 2025, samþykkir að fela stjórn að senda eftirfarandi aðilum þakkir:
Allir þessir ómetanlegu sjálfboðaliðar sem gera starfið mögulegt og það að hér séu svona fjölbreittar íþróttir í boði fyrir bornin okkar.  Kærar þakkir, það eruð þið sem haldið boltunum á lofti og skapið aðdráttaraflið í samfélaginu.

 Hvatningartillaga 
25. ársþing HSV haldið á Suðureyri 22. maí 2025, samþykkir að fela stjórn að senda eftirfarandi aðilum hvatningarkveðju: 
- Til Ísafjarðarbæjar, Súðavíkurhrepps og Bolungarvíkur um að styðja áfram dyggilega við íþrótta- og æskulýðsstarf. 
- Til aðildarfélaga sambandsins um að beita sér af alefli gegn allri tóbaksnotkun og annarri notkun fíkniefna hjá félagsmönnum sínum. Sérstaklega hjá iðkendum og þjálfurum. Á meðan að það er vöntun á rannsóknum á skaðsemi rafsígaretta ætti að takmarka notkun þeirra við sömu svæði og reykingar.

Tillaga nr. 5 þingskjal nr. 12.
Tillaga frá Sigurði Jóni Hreinssyni
Vegna æfinga og keppnisaðstöðu Hestamannafélagsins Hendingar
Ársþing HSV haldið 22 maí 2025 samþykkir að taka undir bókun frá stjórnarfundi HSV haldinn þann 8 janúar 2025, sem er svohljóðandi:
„Uppbyggingasamningar 
Stjórn HSV skorar á Ísafjarðarbæ að gera uppbyggingarsamning við Hestamannafélaginu Hendingu til næstu 4-5 ára, sem tryggi uppbyggingu á útisvæði félagsins í Engidal og nýti til þess meginhluta af árlegu fjármagni fyrir uppbyggingarsamninga.  
Rétt er að minna á að Ísafjarðarbær tók æfinga- og keppnissvæðið af Hendingu árið 2008 og afhenti svæðið Vegagerðinni, án þess að félagið fengi ráðrúm til að bregðast við á neinn hátt. Samningar náðust á milli Hendingar og Ísafjarðarbæjar árið 2016, þar sem gert var ráð fyrir að gerður yrði uppbyggingarsamningur um byggingu keppnisvallar í Engidal í framhaldi af byggingu inniaðstöðu.  Sá uppbyggingarsamningur hefur enn ekki litið dagsins ljós. Í dag er Hestamannafélagið Hending eina íþróttafélag innan HSV sem hefur enga keppnisaðstöðu á sínu félagssvæði.  

[image: A close-up of a document

AI-generated content may be incorrect.]

Ísafjarðarbær og íþróttahreyfingin skulda hestamönnum skýringu og afsökunarbeiðni á þeirri þrautargöngu sem þeirra félag hefur verið í undanfarna áratugi. Í raun er þessi afstaða gagnvart félagsmönnum Hendingar tilræði við félagið og þá íþrótt sem það fólk hefur frelsi til að velja.
Rétt er að minna á að árlega eru bókfærðar í reikninga Ísafjarðarbæjar yfir 80 milljónir í notkun íþróttamannvirkja á aðildarfélög HSV.

16.  Nefndarstörf um framlagðar tillögur og önnur mál sem nefndir  ákveða að taka fyrir.
Nefndir vinna sín störf undir stjórn formanna nefnda.

Hlé gert á þingstörfum – veiting viðurkenninga fer fram
Bárust tvær tilnefningar til silfurmerkis HSV.

Silfurmerki HSV 2025 
Einar Halldórsson – fyrir ómetanlegt framlag hans til Harðar og íþróttahreyfingarinnar í heild sinni. 
Halldór Karl Valsson – ýmis íþróttafélög um árabil. Fyrir hönd Vestra. 

17.  Afgreiðsla á áliti nefnda.

Allsherjarnefnd:
Þingskjal nr. 9: Afrekssjóður – stefna og tilgangur. Samþykkt samhljóða.
Þingskjal nr. 11: Hvatningartillaga. Samþykkt samhljóða.
Þingskjal 10: Þakkartillaga. Þórir Guðmundsson kveður sér til hljóðs og vill bæta við textann í lokin, „að sama skapi hvetjum við Ísafjarðarbæ til þess að tryggja samskonar samgöngur á milli byggðarkjarna sveitarfélagsins“ svo börn geti mætt á æfingar. Bæði samþykkt samhljóða. 
Þingskjal 12: Tillaga vegna málefna Hendingar. Breytingartillaga í stað upprunalegrar tillögu. Umræður um orðalag. Samþykkt samhljóða. 

Laganefnd: 
Guðni Guðnason segir frá áliti laganefndar.
Þingskjöl nr. 4 og 8:
Nefndin leggur til að lagabreytingar að tilskipan ÍSÍ fari inn í starfshóp um lög og endurskoðun, fyrst það er hvorteðer verið að endurskoða lögin og tilgang. Leggur til að tillögur um breytingar á lögum frá ÍSÍ sameinist (þingskjöl 4 og 8). 8 samþykkt óbreytt. Horft til þingskjals nr. 4 í vinnunni.
Samþykkt samhljóða.
Þingskjal nr. 5:
Nefndin leggur til að greinin haldist óbreytt skv. tillögunni, fyrir utan „skv. samningnum fær HSV árlega lágmarksframlag að upphæð 890.883 kr. til ráðstöfunar í þjálfarastyrki“, taka þá setningu út.
Samþykkt samhljóða.
Þingskjal nr. 6
Nefndin leggur til að tillaga um breytingar á 2. gr. verði samþykkt. 
Nefndin leggur til að breytingu á 6. gr. verði hafnað, haldist óbreytt.
Samþykkt samhljóða.
Þingskjal nr. 7
Umræða um breytingar og tillögu sem lögð var fram í fyrra. Í dag er nefskattur á félagsmenn og iðkendur, kemur hvergi fram í lögum en er til staðar. M.v. fjárhagsáætlun þarf að auka tekjur héraðs. 
Nefndin leggur til samþykkt að breyta skiptingunni, hætta að miða við félagatal. 
Leggur til samþykkt til bráðabirgða: 85% af lottó til félaga, 15% til HSV, ákvæði um endurskoðun í starfshóp, nefskattur dettur út.  
Hafnað, samþykkt að vísa frá. Skipa skal starfshóp um endurskoðun laga og úthlutunarreglna.

Fjárhagsnefnd: 
Þingskjal nr. 3: Fjárhagsáætlun 2025 
Kemur óbreytt úr fjárhagsnefnd. Marinó bendir á að áætlun er lögð fram með halla, ætlar ekki að koma með tillögu að breytingu. Umræða um rekstur HSV, hvernig það ætti að dafna og lifa, ýmis kostnaður sem fellur til. Minnir á mikilvægi stuðnings frá Ísafjarðarbæ. Formaður er sammála að það er ekki gott að það sé halli, stjórn hefur þröngan ramma til að breyta þessu. Lottó tekjur eru inn og út og gjöldin meira og minna föst. Samþykkt. 

Óskað eftir 3 manna starfshóp um endurskoðun laga – óskað eftir framboði í hópinn. Velkomið að það séu fleiri en 3. Ásgerður Þorleifsdóttir, Guðfinna Hreiðarsdóttir, Marinó Hákonarson bjóða sig fram, samþykkt samhljóða.

18.   Önnur mál.
Enginn kveður sér til hljóðs.

19.  Kosningar.
Uppstillingarnefnd fær orðið. Anton Helgi og Guðný Stefanía leggja til 3ja manna kjörnefnd, í henni munu sitja Guðmunda Ólafsdóttir frá UMFÍ, Helgi Dan svæðisfulltrúi UMFÍ&ÍSÍ og Hanna Carla frá ÍSÍ. Guðmunda Ólafsdóttir tekur til máls og segir frá fyrirkomulagi kosninga til formanns. Óskar eftir að frambjóðendur til formanns kynni sig. 

a. Kosning formanns.
Tvö framboð: sitjandi formaður Sigurður Jón Hreinsson og Sigurður Gunnar Þorsteinsson gefa kost á sér. 
33 atkvæði – 31 á kjörbréfum auk stjórnarmeðlima HSV.
Sigurður Gunnars Þorsteinsson hlaut 26 atkvæði, Sigurður Jón Hreinsson hlaut 6 atkvæði, 1 skilaði auðu. 

b. Kosning tveggja stjórnarmanna til 2 ára. 
Hafsteinn Már Andersen og Magnús Þór Bjarnason sitja áfram í stjórn. Ingibjörg Elín Magnúsdóttir sagði sig úr stjórn í janúar 2025 og úr stjórn gengur Páll Janus Þórðarson. Tillaga um að Kristinn Ísak Arnarsson og Guðbjörg Ebba Högnadóttir verði kjörin í aðalstjórn til tveggja ára. Samþykkt samhljóða með lófataki. 

Stjórn HSV er nú þannig skipuð:
 	Sigurður Gunnar Þorsteinsson, formaður
Magnús Þór Bjarnason
Hafsteinn Már Andersen
Kristinn Ísak Arnarsson
Guðbjörg Ebba Högnadóttir
Stjórn skiptir með sér verkum á fyrsta fundi.

c. Kosning þriggja manna í varastjórn til 1 árs. 
Fyrir voru Axel Sveinsson og Sif Huld Albertsdóttir. Anton Helgi Guðjónsson sagði sig úr stjórn í nóvember 2024. Axel og Sif Huld gefa ekki kost á sér áfram. Heiðrún Tryggvadóttir, Halla Signý Kristjánsdóttir og Árni Freyr Elíasson gefa kost á sér í varastjórn. Samþykkt samhljóða með lófataki.
Uppstillingarnefnd vísar til stjórnar að velja fulltrúa á þing UMFÍ og ÍSÍ.

d. Kosning tveggja skoðunarmanna reikninga og tveggja til vara.
Uppstillingarnefnd leggur til óbreytt fyrirkomulag, Neil Shiran Þórisson og Ásgerði Þorleifsdóttur sem aðalmenn og Hjördísi Þráinsdóttur og Gylfa Ólafsson sem varamenn.
Samþykkt samhljóða með lófataki.

e. Kosning þriggja stjórnarmanna Afreksmannasjóðs HSV. 
Uppstillingarefnd leggur til þau Guðnýju Stefaníu Stefánsdóttur, Sigríði Láru Gunnlaugsdóttur og Salome Elínu Ingólfsdóttur sem aðalmenn, og Gísla Jón Hjaltason og Anton Helga Guðjónsson sem varamenn.
Samþykkt samhljóða með lófataki.

f.	Kosning þriggja stjórnarmanna Styrktarsjóðs þjálfara HSV.
Uppstillingarnefnd leggur til þau Andreu Gylfadóttur, Kristján Þór Kristjánsson og Hildi Elísabet Pétursdóttur sem aðalmenn, og Jón Hálfdán Pétursson og Daníel Jakobsson sem varamenn.
Samþykkt samhljóða með lófataki.

Anton Helgi Guðjónsson og Guðný Stefanía Stefánsdóttir leggja til að þau sitji áfram í uppstillingarnefnd, ásamt Þóri Guðmundssyni. Samþykkt samhljóða með lófataki.

20.  Þingslit.
Annar þingforseti óskar nýju stjórnarfólki velgengis í sínum störfum, býður nýjum formanni að slíta þingið. Nýr formaður HSV þakkar fyrir traustið, hlakkar til að starfa með nýrri stjórn og slítur 25. héraðsþingi HSV.

Þingslit kl. 22.31.

P samkomulagis ndi adeins til byggingar rei6skemmu, skal tl lengri tima [iti§ mida vi6 38 adstadur til
i6kunar hestalprétta verdi eins og gott bykir & islandi mi8ad vié natimakrofur. Auk reidskemmu verBur,
samrazmi vid 5. grein bessa samkomulags, byggt upp Gtisvadi med keppnisvelli sem stenst krfur fyrir
Grtoku fyrir Landsmot og islandsmot  hestaibrottum.

2.en.
Annar tilgangur

Annar tilgangur samkomulagsins, er ad rjdfa ba kyrrstodu sem verid hefur i uppbyggingu 3 svaesi
hestamanna { Engidal. Viljiisafjar8arbzejar er a6 med samkomulaginu verdi félagsménnum Hendingar
skapaBar absta0ur til (prttaidkunar sem telja mé betri en peer sem félagis missti 4ri6 2008.

Vid undiritun samkomulags bessa mun Hending falla fr 8llum frekari krdfum um bastur, & hendur
isafjardarbz eda Vegagerarinnar vegna mannvirkja beirra er st56u 4 BUGartuni [ Hnifsdal.

